
NEWS AND ARTICLES

Penulis: Muhammad Anas Abdul Razak dan Akmal Shafiq Badarul Azam

Mukah, 14 April 2026  – Program Randau Kolej Seri Kuala (SKL) dan Kolej Seri Tanjung (STG) sesi
2025/2026 telah diadakan sebagai platform pertemuan antara penghuni kolej, Jawatankuasa
Perwakilan Kolej (JPK), staf residen kolej serta pegawai penting UiTM Cawangan Sarawak
Kampus Mukah.

PROGRAM RANDAU SKL & STG SESI 2025/2026 ERAT HUBUNGAN
PENGHUNI KOLEJ DAN PENGURUSAN

Program yang bermula pada jam 6.30 petang itu dimulakan dengan ketibaan penghuni Kolej
Seri Kuala dan Seri Tanjung, diikuti ketibaan staf residen kolej serta pegawai penting pada jam
7.15 malam. Majlis turut diserikan dengan kehadiran Penyelaras Staf Residen Kolej, Encik
Muhammad Syukrie bin Abu Talip.

Acara rasmi bermula pada jam 8.00
malam dengan nyanyian lagu
Negaraku, UiTM Dihatiku dan Wawasan
Setia Warga. Program kemudiannya
diteruskan dengan persembahan
pembukaan, bacaan doa serta ucapan
aluan daripada Yang Dipertua JPK SKL
sesi 2026, Saudara Athernasius Mah
anak Jovina dan Yang Dipertua JPK
STG sesi 2026, Saudari Natalia Julan
anak Stanley.

Selain itu, program turut menampilkan ucapan daripada Penyelaras Staf Residen Kolej, Encik
Muhammad Syukrie bin Abu Talip serta pegawai Unit Residen Kolej, Encik Azmil bin Man. Sesi
pengenalan Staf Residen Kolej (SRK) dan pegawai penting turut diadakan bagi membolehkan
penghuni mengenali barisan pengurusan kolej dengan lebih dekat.

Antara pengisian utama program ialah hebahan aktiviti JPK SKL dan STG bagi semester Mac
2026 hingga Ogos 2026, laporan aktiviti semester lepas, serta gimik pengenalan JPK SKL dan
STG sesi 2026. Program ini turut menyediakan sesi bersama konsesi dan sesi soal jawab bagi
memberi ruang kepada penghuni menyuarakan pandangan, pertanyaan serta cadangan
berkaitan kemudahan dan kehidupan kolej.

Program Randau ini bukan sahaja menjadi medan
penyampaian maklumat, malah berperanan untuk
mengeratkan hubungan antara penghuni kolej
dengan pihak pengurusan. Melalui program seperti
ini, komunikasi dua hala dapat diwujudkan bagi
memastikan kebajikan, keselamatan dan
keselesaan penghuni kolej sentiasa diberi perhatian.

Majlis turut diserikan dengan persembahan
penutupan oleh pelajar UiTM Kampus Mukah. Secara
keseluruhannya, Program Randau SKL dan STG sesi
2025/2026 berjaya dilaksanakan dengan lancar
serta mendapat sambutan baik daripada semua
pihak yang terlibat.

Poster Hebahan Jemputan ke Randau

Barisan Jawatankuasa Perwakilan Kolej Seri Kuala

